
Shri Ramakrishna Stutih

ಶ್ರೀರಾಮಕೃಷ್ಣಸ್ತುತಿಃ

ಗುಣಾತೀತಚಿತ್ತಂ ಪರಜ್ಞಾನವಿತ್ತಂ
ಮಹಾಯೋಗ-ಸಾಕ್ಷಾತ್ಕೃತ-ಬ್ರಹ್ಮತತ್ತ್ವಂ .

ಮಹಿಮ್ನಾ ದ್ಯುಲೋಕ ಪ್ರಸರ್ಪನ್ಮಹತ್ವಂ
ಭಜೇ ರಾಮಕೃಷ್ಣಂ ಮಹಾಶುದ್ಧಸತ್ತ್ವಂ .. 1..

ವರೇಣ್ಯಂ ಶರಣ್ಯಂ ಕೃಪಾಪ್ರಾವೃಷೇಣ್ಯಂ
ಜಗನ್ಮಾತೃಹಸ್ತಾಂಬುಜಸ್ಪರ್ಶ ಧನ್ಯಂ .

ಮಹಾಮೋಹನಾಶಾಭಿಲಾಷೈಃ ಪ್ರಪನ್ನಂ
ಭಜೇ ರಾಮಕೃಷ್ಣಂ ಸಮಾಧಿಪ್ರಸನ್ನಂ .. 2..

ಸಮಾರಾಧ್ಯತಂತ್ರೈರ್ಮಹಾಶಕ್ತಿಮಂತ್ರೈಃ
ಸಮೀಯಾಗತಾಯಾ ಜಗನ್ಮಾತುರಂಕೇ .

ಲಸದ್ದಿವ್ಯಕಾಂತಿಚ್ಛಟಾಭಿರ್ವಿಭಾಂತಂ
ಭಜೇ ರಾಮಕೃಷ್ಣಂ ತ್ರಿಲೋಕ್ಯಾಂ ಮಹಾಂತಂ .. 3..

ನಿರುದ್ಧಾಂತರತ್ವಾದನಿಷ್ಪಂದಕಾಯಂ
ಪರಜ್ಯೋತಿರುತ್ಸಾದಿತೋತ್ತುಂಗಮಾಯಂ .

ಸ್ಥಿತಂ ನಿರ್ವಿಕಲ್ಪೇ ಸಮಾಧೌ ಪ್ರಶಾಂತಂ
ಭಜೇ ರಾಮಕೃಷ್ಣಂ ಪರಧ್ಯಾನವಂತಂ .. 4..

ಪ್ರಶಾಂತಂ ಮಹಾಂತಂ ತ್ರಿತಾಪಂ ಹರಂತಂ
ಕೃತಾಂತಂ ಜಯಂತಂ ಗಿರೀಶಂ ಸ್ಮರಂತಂ .

ಚಿತಬ್ಧೌ ನಿಮಜ್ಜಂತಮುಗ್ರಂ ತಪಂತಂ
ಭಜೇ ರಾಮಕೃಷ್ಣಂ ಭವಾನೀಂ ಭಜಂತಂ .. 5..

ಯಃ ಕಾಮಕಾಂಚನಮೋಹಮುಕ್ತಃ
ನಿತ್ಯೇ ಪರಬ್ರಹ್ಮಣಿ ನಿತ್ಯಯುಕ್ತಃ .
ಯೋಗೀಂದ್ರವೃಂದಾರ್ಚಿತಪಾದಪದ್ಮಂ
ತಂ ನೌಮಿದೇವಂ ಭವರೋಗವೈದ್ಯಂ .. 6..

ವಿಶ್ವಾರ್ತಿಖಂಡನವಿಭಾವನಬದ್ಧಚೇತಾ-
ಸ್ತತ್ವಾರ್ಥನಿರ್ಣಯವಿಧೌ ಸಮಿತಿ ಪ್ರಮಾತಾ .

ಶ್ರೀರಾಮಕೃಷ್ಣಸ್ತುತಿಃ

ದೃಷ್ಟ್ಯಾ ತೃಣೀಕೃತ ಜಗದ್ವಿಷಯಾಭಿಲಾಷಂ
ತಂ ನೌಮಿ ದುರ್ಲಭಸಮಾಗಮಮಿಷ್ಟ ಭಾಷಂ .. 7..

ಯೋಮೃಣ್ಮಯೀಂ ಸ್ವತಪಸಾ ಕೃತಚಿನ್ಮಯೀಂ ತಾಂ ಮೂರ್ತಿಂ
ವ್ಯಲೋಕಯದ ಸನ್ಮತಿಭಾಗಿನೇಽಸ್ಮಿನ್ .

ಪುತ್ರೀಯತಿ ಪ್ರತಿಪದಂ ಜಗದೇಕಮಾತಾ ಯಂ
ಶಾಂಭವೀ ಕ್ಷಿತಿತಲೇ ಮಮ ಸೋಽಸ್ತು ಪಾತಾ .. 8..

ಲೀಲಾರ್ಥಮೀಪ್ಸಿತ-ವಿಶುದ್ಧ ವಿವಾಹ ರಂಗಂ
ಶಕ್ತ್ಯಾ ವಿಧಿತ್ಸಿತಮನೋಜವಿಲಾಸ ಭಂಗಂ .

ಅಂಗೀಕೃತಾನಧಜಿತೇಂದ್ರಿಯ ಸಾಧುಸಂಗಂ
ತಂ ನೌಮಿ ದುರ್ದಮವಿಷಯೇಷ್ವಸಂಗಂ .. 9..

ಅತುಲಿತಮಹಿಮಾನಂ ಬ್ರಹ್ಮವಿತ್ಸು ಪ್ರಧಾನಂ
ಭಗವದಮೃತಪಾನಂ ತತ್ತ್ವಬೋಧೈಕದಾನಂ .

ವಿಬುಧನಿಕರಶಾಶ್ವದ್ಭಕ್ತಿ ಪೂಜಾ ಪ್ರದಾನಂ
ಕುಮತಿ ತಿಮಿರಹಾನಂ ನೌಮಿ ವಂದ್ಯಾತಿಮಾನಂ .. 10..

ಸಗುಣಮಿತಿಯದಸ್ಮಿನ್ ನಾಮರೂಪ ಪ್ರಭಿನ್ನಂ
ಪುನರಪಗತ ಭೇದಂ ನಿರ್ಗುಣಂ ಸ್ಯಾತ್ತದೇವ .

ನಿಜವಿದಿತ ರಹಸ್ಯಂ ಸರ್ವತೋ ವ್ಯಾಹರಂತಂ
ತ್ರಿದಿವ ವಸತಿ ಪೂಜ್ಯಂ ನೌಮಿ ತಂ ಜ್ಞಾನವಂತಂ .. 11..

ವಲಯಿತವಿಮಲಾರ್ಚಿರ್ವೇಷ್ಟಿತಂ ನಿಶ್ಚಲಾಂಗಂ
ಶುಚಿ ಲಲಿತ ನಿಜಾಂಕೇ ನ್ಯಸ್ತಹಸ್ತಾಬ್ಜಯುಗ್ಮಂ .

ಮುಕುಲಿತಕಮಲಾಕ್ಷಂ ಪಂಚವಟ್ಯಾಂ ನಿಷಣ್ಣಂ
ಸಮಧಿಗತಸಮಾಧಿಂ ನೌಮಿದೇವಂ ಪ್ರಸನ್ನಂ .. 12..

ಭ್ರಮರವೃತಸರೋಜ ಶ್ರೀಮುಷಾಶ್ಮಶ್ರುಲೇನ ಶಶಿಸಿತ-
ರುಚಿಭಾಜಾ ಭ್ರಾಜಮಾನಂ ಮುಖೇನ .

ಜಗದಘನಿಕರಾಂತಂ ವೀಕ್ಷಣೈಃ ಕಾರಯಂತಂ
ಪದಕಮಲಮುಪೇತಾನ್ ನೌಮಿ ನಃ ಪಾವಯಂತಂ .. 13..

ತ್ರಿಭುವನಜನಸಾರಂ ಸರ್ವವಿದ್ಯಾವಿಹಾರಂ
ಘನಕುಮತಿವಿದಾರಂ ಬ್ರಹ್ಮತತ್ತ್ವ ಪ್ರಚಾರಂ .

ತಮಿಹ ಪರಮಹಂಸಂ ತ್ಯಾಗಿವರ್ಯಂ ಸದಾರಂ
ಕ್ಷಯಿತದುರಿತಭಾರಂ ನೌಮಿ ದಿವ್ಯಾವತಾರಂ .. 14..

ಬೀಜಂ ಮುಕ್ತಿತರೋರನರ್ಥಭುಜಗೀಸಂದಂಶನಿಸ್ತಾರಕಂ
ಧಾಮಂ ಪ್ರೇಮ ರಸಸ್ಯಮೋಹದುರಿತಾ ಶುದ್ಧಾತ್ಮನಾಂ ಪಾವಕಂ .

ಯತ್ ಸಾಕ್ಷಾಜ್ಜನಯೇದಮಂದಮನಸಾಂ ಚಿಚ್ಛಕ್ತಿವೃತ್ಯುದ್ಭವಂ
ಭೂಯಾತ್ ತಚ್ಚರಣಂ ಸದೈವ ಶರಣಂ ಶ್ರೀರಾಮಕೃಷ್ಣಸ್ಯ ನಃ .. 15..
ಅಂತರ್ಜ್ಯೋತಿರವೇಕ್ಷಣ ಪ್ರಮುದಿತಾಂಭೋಜಾಯಮಾನೇಕ್ಷಣಂ
ಚೇತೋವೃತ್ತಿನಿರೋಧ ನಿಶ್ಚಲತನುಂ ನಿರ್ಬೀಜಯೋಗಸ್ಥಿತಂ .

ಪ್ರಹ್ಲಾದದ್ಯುತಿಸುಂದರೋಜ್ಜ್ವಲಮುಖಂ ನಿರ್ವಾತದೀಪೋಪಮಂ
ತಂ ವಂದೇ ಯತಿರಾಜಮುನ್ನತಕರಂ ದಂಡಾಯಮಾನಂ ಗುರುಂ .. 16..

ನಾನಾತತ್ತ್ವಮಯಂ ಗಿರಾ ಸರಲಯಾ ಗೂಢಾರ್ಥವಿಜ್ಞಾಪಕಂ
ಪ್ರೇಷ್ಠಂ ಯಸ್ಯ ಕಥಾಮೃತಂ ಹೃದಿ ನೃಣಾಂ ಸಂತಾಪ ಸಂಹಾರಕಂ .

ಪ್ರಜ್ಞಾಭಾಸ್ಕರದಿವ್ಯದೀಪ್ತ ಮಹಿಮ ಪ್ರಕ್ರಾಂತದಿಙ್ಮಂಡಲಂ
ತಂ ವಂದೇ ಭಗವಂತಮಿಷ್ಟಶರಣಂ ಶ್ರೀ ರಾಮಕೃಷ್ಣಾಹ್ವಯಂ .. 17..

ಸರ್ವೈರ್ಧರ್ಮಪಥೈರನಂತಮಹಿಮಾ ಲಬ್ಧವ್ಯ ಏಕೇಶ್ವರಃ

ಶಶ್ವತ್ಸಾಧಿತಸರ್ವಧರ್ಮ ಶರಣಿಂ ತತ್ತ್ವಾರ್ಥಿಕಲ್ಪದ್ರುಮಂ .

ತಂ ವಂದೇ ಧೃತವಿಗ್ರಹಾಮರವರಂ ಶ್ರೇಷ್ಠಾವತಾರಂ ಕಲೌ .. 18..

ನಾನಾ ಮಾರ್ಗ ಪ್ರಭಿನ್ನಾ ಧೃತಗತಿಸರಿತಃ ಸಾಗರಂ ನಿರ್ವಿಕಾರಂ
ಗತ್ವಾ ಪ್ರನಷ್ಟಭೇದಾಃ ಪರಿಗತ ಸಮತಾ ಅನ್ವಿತಾಃ ಸ್ಯುರ್ಯಥಾಸ್ಮಿನ್ .

ತದ್ವಯಂ ಸರ್ವಭಾವಾ ವಿಷಮಮತಿಮತಾ ಜ್ಞಾತತತ್ತ್ವೈಕಸಾರಂ

ನಮೋಽಸ್ತು ರಾಮಕೃಷ್ಣಾಯ ನಿತ್ಯ ಚೈತನ್ಯರೂಪಿಣೇ .. 20..

